
1. [bookmark: _Toc215159879]Cyflwyniad

1.1 Diben y ddogfen hon yw amlinellu polisi ar gyfer defnyddio a'r defnydd gweithredol o Gerbydau Awyr Di-griw (CAD), a elwir yn gyffredin yn dronau, o fewn Cyngor Sir Ceredigion.

1.2 Nod y polisi hwn yw sicrhau bod technoleg CAD yn cael ei defnyddio mewn modd cyfreithlon, moesegol ac effeithiol i gefnogi amryw o swyddogaethau'r Awdurdod Lleol, gyda ffocws arbennig ar sicrhau diogelwch y cyhoedd, gwella galluoedd gorfodi a chynyddu effeithlonrwydd gweithredol.

1.3 Y prif ddefnydd o CAD fydd helpu i atal a gorfodi ymddygiad gwrthgymdeithasol. Bydd hyn yn cynnwys, ond heb fod yn gyfyngedig i'r canlynol:

· Cynnal patrolau awyr ar hap, heb fod yn gudd, gwelededd uchel dros fannau problemus dynodedig o ran ymddygiad gwrthgymdeithasol, ynghyd ag arwyddion cyhoeddus amlwg i sicrhau tryloywder ac ymwybyddiaeth o weithrediadau monitro a gorfodi.

· Casglu'n agored dystiolaeth i gefnogi gweithredoedd ymchwilio.

· Bydd monitro o'r awyr hefyd yn cael ei ddefnyddio i leihau'r angen i staff fynd i mewn i safleoedd neu dir a allai fod yn beryglus neu'n anhygyrch, a thrwy wneud hynny gwella diogelwch ac effeithlonrwydd.

1.4 Bydd CAD yn cael eu defnyddio'n agored gan yr Awdurdod i wella effeithiolrwydd gweithredol yn y meysydd canlynol:

· Monitro Gorchymyn Diogelu Mannau Cyhoeddus (GDMC): Gwyliadwriaeth a gorfodi amodau'r GDMC

· Arolygu a monitro statudol – gorfodi Safonau Amgylcheddol a Masnach: gan gynnwys canfod gwaredu carcasau anifeiliaid yn anghyfreithlon

· Llygredd cwrs dŵr

· Amodau trwyddedu

· Cŵn wedi'u gadael

· Tipio anghyfreithlon a gwarediadau anghyfreithlon eraill

· Torri is-ddeddfau lleol

1.5 Dyma rai enghreifftiau eraill lle gallem ddatblygu ein defnydd o dronau:

· Archwiliadau o'r awyr – eiddo a strwythurol (cost-effeithiol)
· Torri rheoliadau cynllunio a datblygiadau a ganiateir
· Argyfyngau sifil
· Arolygu
· Diogelwch meysydd chwarae
· Monitro amodau diogelwch digwyddiadau
· Delweddau ar gyfer marchnata a chyfathrebu
· Monitro/cynllunio traffig
· Darlledu gwybodaeth diogelwch cyhoeddus
· Gorfodi parcio
2 [bookmark: _Toc215159880]Deddfwriaeth

2.1 Er mwyn sicrhau bod CAD yn cael eu gweithredu'n ddiogel ac yn gyfreithlon, bydd Cyngor Sir Ceredigion yn dilyn y ddeddfwriaeth a'r canllawiau a gyhoeddwyd gan Awdurdod Hedfan Sifil y DU (AHS).

[bookmark: _Hlk208312830]Mae lefelau cysylltiedig o hyfforddiant a chymwysterau sy'n gymwys i beilotiaid o bell. Y brif ddogfen gyfeirio yw Cyhoeddiad Hedfan Sifil (CHS) 722 – Gweithrediadau Systemau Awyrennau Di-griw yng Ngofod Awyr y DU (Diwygiad 9.2) gweler (Atodiad 1). Bydd holl staff Ceredigion sy'n beilotiaid o bell yn cydymffurfio â pholisi a chanllawiau'r AHS a nodir yn CHS 722 (9.2)

Gweithrediadau Systemau Awyrennau Di-griw yng Ngofod Awyr y DU - Canllawiau (fersiwn Saesneg yn unig)

2.2 Er y bydd defnydd awdurdodau o ddronau at ddibenion monitro ac arolygu statudol agored, mae Cyngor Sir Ceredigion wedi ymrwymo i sicrhau y bydd yr holl weithrediadau CAD yn cydymffurfio â Deddf Rheoleiddio Pwerau Ymchwilio 2000.

2.3 Lle mae rhagor o wyliadwriaeth wedi'i thargedu neu wedi'i chyfeirio yn ofynnol ar gyfer gweithrediadau sy'n dod o dan Ddeddf Rheoleiddio Pwerau Ymchwilio, bydd dulliau amgen yn cael eu hystyried.

3.1 Y safon fasnachol sefydledig ar gyfer peilotiaid o bell sy'n gweithredu CAD o fewn y DU yw'r Dystysgrif Llinell Welededd Gyffredinol. Rhaid i bob peilot o bell sy'n gweithredu CAD ar gyfer yr Awdurdod feddu ar y Dystysgrif hon. Mae hyn wedi galluogi Cyngor Sir Ceredigion, fel endid gweithredol, i gael Awdurdodiad Gweithredol gan yr AHS.


3.2 Mae Llawlyfr Gweithrediadau gorfodol wedi cael ei baratoi gan staff y Cyngor ac wedi'i gymeradwyo gan yr AHS. Mae'r ddogfen hon yn amlinellu pob agwedd ar weithrediadau CAD arfaethedig gan gynnwys:

· Protocolau diogelwch cyhoeddus
· Gwiriadau diogelwch cyn ac ar ôl hediad
· Hyfforddiant ac ardystio peilotiaid o bell
· Gweithdrefnau asesu risg
· Manylebau technegol a gofynion cynnal a chadw
· Cofnodi hediadau a chadw cofnodion

3.2 . 

3.3 Bydd pob gweithrediad CAD a gynhelir gan yr Awdurdod yn cadw'n gaeth at y gweithdrefnau a'r safonau a nodir yn y Llawlyfr Gweithrediadau. Mae cydymffurfiaeth yn sicrhau bod hediadau'n cael eu cynnal yn ddiogel, yn gyfreithlon ac yn unol â rheoliadau'r AHS.

3.4 Mae'r Awdurdodiad Gweithredol a roddwyd i Gyngor Sir Ceredigion gan y AHS ar gyfer y defnydd masnachol o'n dronau yn gosod terfynau sy'n gymwys i'n holl weithrediadau dronau:

· Uchafswm pwysau esgyn o dan 25kg
· Gweithrediadau o fewn 150m i ardaloedd preswyl, masnachol, diwydiannol neu hamdden
· Peilotiaid yn cynnal llinell welededd

1. 
3.5 Er mwyn gweithredu'n fasnachol, mae ein polisi yswiriant corfforaethol wedi cael ei ddiweddaru gyda'r darpariaeth ofynnol sy'n cydymffurfio â rheoliadau'r AHS.

3.5 [bookmark: _Hlk206065386]

3.6 Amod o'n yswiriant corfforaethol yw ein bod yn cynnal cydymffurfiaeth â'r Llawlyfr Gweithrediadau, hyfforddiant ac ardystio peilotiaid o bell.

3.7 Yn ogystal, bydd gweithdrefn gymeradwyo fewnol yn llywodraethu'r pwrpas a'r defnydd o CAD yn y sefydliad ac yn cyd-fynd â Llawlyfr Gweithrediadau'r AHS (gweler Gweithdrefn Awdurdodi CAD CCC).

Mae'r mesurau ardystio a chydymffurfio hyn yn ffurfio elfen graidd o ymrwymiad y Cyngor i weithrediadau CAD diogel, cyfreithlon a phroffesiynol.

4.1 [bookmark: _Hlk208313602]Mae sefydliadau sy'n defnyddio dronau yn rheolwyr ar gyfer unrhyw ddata personol sy'n cael ei gasglu. Polisi Cyngor Sir Ceredigion yw y byddwn yn cydymffurfio â chyfraith diogelu data mewn perthynas â chasglu data gan dronau.

4.2 Bydd unrhyw gynnyrch tystiolaethol a geir yn cael ei drin yn unol â'r protocolau presennol ynghylch cadw a defnyddio cyfryngau digidol.

Ymyrraeth Gyfochrog

4.3 Bydd unrhyw ddelweddau neu recordiadau nad ydynt yn berthnasol i bwrpas yr hediad yn cael eu dinistrio’n ddiogel cyn gynted ag y bo’n ymarferol.

[bookmark: _Toc194075655][bookmark: _Toc194075918]Delweddau a darnau eraill o Ofynion Casglu Data yr AHS, CHS 722 fersiwn 9.2

5.1 Fel gweithredwr Systemau Awyrennau Di-griw, mae Cyngor Sir Ceredigion yn ymwybodol y gallai casglu delweddau o unigolion adnabyddadwy, hyd yn oed yn anfwriadol, wrth ddefnyddio camerâu gwyliadwriaeth wedi'u gosod ar awyrennau di-griw, fod yn ddarostyngedig i'r Rheoliad Diogelu Data Cyffredinol a Deddf Diogelu Data 2018. Fel Awdurdod rydym hefyd wedi ein rhwymo gan Ddeddf Diogelu Rhyddid 2012.

5.2 Mae rhagor o wybodaeth am y rheoliadau hyn a'r amgylchiadau lle maent yn berthnasol ar gael gan Swyddfa'r Comisiynydd Gwybodaeth a'r wefan:
https://ico.org.uk/for-the-public/drones/.

5.3 Mae rhestr wirio wedi'i llunio o ganllawiau CAD a gyhoeddwyd gan Swyddfa'r Comisiynydd Gwybodaeth yn rhan o'n gweithdrefnau gweithredu safonol.

5.4 Fel gweithredwr CAD rydym yn ymwybodol o'n cyfrifoldebau o ran gweithrediadau ar dir preifat ac unrhyw ofynion i gael y caniatâd priodol cyn gweithredu o safle penodol. Mae'r ffactorau hyn yn cael sylw yn y templedi cynllunio hediadau.

5.5 Rhaid i beilotiaid o bell sicrhau eu bod yn cydymffurfio â'r deddfau tresmasu perthnasol ac nid ydynt yn tresmasu yn ddiarwybod wrth gynnal hediad.

5.6 Bydd Hysbysiad Preifatrwydd Dronau/CAD, yn ogystal â'r polisi hwn sy'n ymdrin â defnydd yr Awdurdod o ddronau hefyd ar gael i'r cyhoedd ar wefan y Cyngor.

5.7 Bydd pob peilot o bell, wrth ddefnyddio dronau, yn cario copi caled o'r Hysbysiad Preifatrwydd CAD ac yn arddangos arwyddion preifatrwydd data yn hysbysu'r cyhoedd sut a ble i gael rhagor o wybodaeth.

Darparu Gwybodaeth Preifatrwydd
5.8 Un o'r prif broblemau wrth ddefnyddio dronau yn aml iawn yw bod unigolion yn annhebygol o sylweddoli eu bod yn cael eu recordio neu ddim yn gwybod pwy sy'n eu rheoli. Fel rheolwr, rhaid i ni fynd i'r afael â'r her o ddarparu gwybodaeth am breifatrwydd.
Rydym yn cyflawni hyn drwy:

· Gofrestru ein dronau yn ffurfiol gyda'r Awdurdod Hedfan Sifil (AHS)
· Gosod arwyddion yn yr ardal lle rydym yn gweithredu drôn yn egluro ei ddefnydd a'r trefniadau ar gyfer cael mynediad at ddata 
· Cael hysbysiad preifatrwydd ar ein gwefan y gallwn gyfeirio pobl ato er mwyn i unigolion gael mynediad at ragor o wybodaeth. (Atodiad 2)

Gweithrediadau Systemau Awyrennau Di-griw yng Ngofod Awyr y DU – Polisi a Chanllawiau 

Gweithrediadau Systemau Awyrennau Di-griw yng Ngofod Awyr y DU - Canllawiau (fersiwn Saesneg yn unig)

